
En la trinkejo « Ĉe l’trankvilul’ » la familio de Henriko la mastro kunvenas por komune 
manĝi en restoracio kiel ĉiuvendrede. Sed ĉifoje estas aparta etoso. Filipo prezentis ĉe loka 
televido la firmaon kies kvara vicdirektoro li estas, kaj li tre scivolas ĉu lia prezento estis 
sukcesa. Benjo ĵus hodiaŭ senbremse ribelis kontraŭ sia tirana ĉefo kiu cetere estas ankaŭ la 
superulo de Filipo. Ĉiuj vane atendos la edzinon de Henriko kiu ĵus hodiaŭ decidis forlasi la 
geedzan hejmon. Cetere hodiaŭ ankaŭ estas la naskiĝtaga festo de Jonjo, la edzino de Filipo, 
jen okazo por la patrino fari la plej plaĉan donacon : hundon al sia bofilino, kiu bedaŭrinde tute 
ne ŝatas hundojn. Kaj konstante ĉeestas kelnere Deniso, kiu iom post iom pli kaj pli eniros en la 
familian etoson. Tiu ĉi vendredo vere ne disvolviĝas kiel la aliaj. Eble de tiu tago ekestos 
ŝanĝiĝoj en la rutinaj kutimoj de la familio. 
 
« Familia etoso » montras familion kiu same kiel multaj familioj funkcias laŭ ne moveblaj 
rutinoj. La samaj frazoj, la samaj riproĉoj, la samaj ŝercoj estas ade ripetitaj. Dum tiu 
ĉiusemajna familia kunveno ĉifoje multaj aferoj ne okazas laŭplane. Ĉifoje iom da vero 
elmontriĝas. La teatraĵo estis ege sukcesa en Parizo kaj ĝi estis adaptita por la kino. Ege sprita, 
fajna ĝi estas realisma kaj humura priskribo de funkciado de familia sistemo. Tiu situacio ŝajne 
drama estas subjekto de refreŝiga komedio. 
 
Agnès Jaoui kaj Jean-Pierre Bacri staras inter la plej sukcesaj nuntempaj artistoj en 
Francio. Ili jam kune verkis plurajn aliajn sukcesajn teatraĵojn kiujn ili prezentas kun teamo da 
aliaj geaktoroj-komplicoj. Ili ankaŭ rolis en granda nombro da sukcesaj filmoj de pli ol dudek 
jaroj. 

 
Teatro Trupo de Tuluzo pretigas teatraĵojn de la jaro 2001, kun ĝis nun, po unu realigo jare. 
La komenca celo de la trupo estis por la amatoraj geaktoroj ekzerci en esperanto kaj plibonigi 
sian lingvan nivelon. Sed iom post iom la trupo akiris maturecon, sperton kaj en la teatra arto 
kaj en la rego de la lingvo. En la renkontiĝoj de la regiono (Tuluzo, Bordozo, Langvedoko, 
Katalunio, …) la publiko ekkutimiĝis vidi la spektaklojn de la Trupo kiuj estas pli kaj pli 
aprezataj.  
 
La Trupo laboras sub la gvido de Arno Lagrange kiu aktivas en la esperanto teatro de 1976 
ĝis 1980 en TESPA (Teatro Esperanto de Parizo) kaj en Krizalido ĝis 2000. Centoj da 
prezentoj  de pli ol dudek spektakloj okazis jam en dudeko da landoj (Andromaka de Jean 
Racine, Justuloj de Albert Camus, Fatomaŝino de Jean Cocteau, Ĉu dio bojas ? de François 
Boyer, La Evento de Guy Foissy, la Plezuro disiĝi de Jules Renard, la Amanto de Harold Pinter, 
La Arkitekto kaj la Imperiestro de Fernando Arrabal, Nokta ebriiĝo de Josiane Balasko, ktp.)   

Henriko  kafejestro Arno Lagrange 
Deniso  kelnero Gérald Tibi 
Benjo  oficistino Catherine Martinez 
Filipo  subdirektoro Bernard Martinez 
Jolando  edzino de Filipo 

 
Catherine Planche 

Patrino Christine Vidotto 
 
Benjo, Filipo kaj Henriko estas la gefiloj de s-ino Ménard « la 
Patrino » 
 
« Familia Etoso » estas la esperantoversio de « Un air de famille » 
verkita de Agnès Jaoui kaj Jean-Pierre Bacri. La teatraĵo estis unue 
prezentita en « Théâtre de la Renaissance » la 27-an de septembro 
1994. Ĝi ricevis en 1995 la premion « Molière » kiel « plej bona 
komika teatraĵo » Esperantigis la teatraĵon Rikardo Cash kunlabore 
kun la Teatro Trupo Tuluzo. Unua esperanta prezento de  « Familia 
etoso »  : la 31-an de oktobro 2004 enkadre de la Kataluna kaj 
Transpirinea Kongreso en Ceret (Vallespir). 
La teksto de la teatraĵo estas havebla ĉe « Teatro Trupo Tuluzo » je 
10 €.  
 
Teatro Trupo de Tuluzo jam surscenigis : 
La Rekta metodo de Tristan Bernard  
laŭ l’Anglais tel qu’on le parle  
La Krimo de la Strato l’Ursin’ de Eugène Labiche  
laŭ L’Affaire de la rue de Lourcine 
Forlasita de Max Maurey  
laŭ la Délaisée 
 

 
 

 

 

 
Teatro Tru o Tuluzo zorge de Arno Lagrange, Ecole, le Village, FR 11240 Bellegarde-du-Razès, Francio 
Tel : 33 (0  468 698 389. Retpoŝto : arnaud.lagrange@wanadoo.fr 
Retejo : ht p://esperanto.toulouse.free.fr/eo/TeatroTrupoTuluzo.php 

